Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության մի շարք որոշումներում փոփոխություններ կատարելու մասին»  Հայաստանի Հանրապետության կառավարության որոշման նախագծի կապակցությամբ շահագրգիռ գերատեսչություններից ստացված առարկությունների և առաջարկությունների վերաբերյալ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	2.
	3.
	4.

	ՀՀ էկոնոմիկայի նախարարի 03.05.2013թ.թիվ 02/2839-13 գրություն
	1. Համաձայն «Սննդամթերքի անվտանգության մասին» ՀՀ օրենքի 9-րդ հոդվածի Հայաստանի Հանրապետությունում իրացվող սննդամթերքը ենթակա է համապատասխանության պարտադիր հավաստման (գնահատման), ուստի գործող տեխնիկական կանոնակարգերից համապատասխանության պարտադիր գնահատումը (հավաստումը)  հանելու  Ձեր կողմից արված առաջարկը հակասում է վերոհիշյալ օրենքի դրույթներին:

Միևնույն ժամանակ համաձայն «Տեխնիկական կանոնակարգման մասին» ՀՀ օրենքի 4-րդ հոդվածի 4-րդ մասի սննդամթերքի տեխնիկական կանոնակարգումը իրականացվում է համաձայն «Տեխնիկական կանոնակարգման մասին» ՀՀ օրենքի, իսկ համաձայն նույն օրենքի 2-րդ հոդվածի 1-ին մասի 13-րդ ենթակետի համապատասխանության գնահատումը ներառում է փորձարկում, սերտիֆիկացում, տեխնիկական հսկողություն և հայտարարագրում:

Եվրոպական միության երկրներում եթե անգամ սննդամթերքը չի ենթարկվում սերտիֆիկացմանը, ապա արտադրողը կարող է շուկա դուրս բերել սննդամթերքը հայտարարագրման միջոցով, ուստի առաջարկում ենք սննդամթերքին վերաբերող տեխնիկական կանոնակարգերում համապատասխանության պարտադիր հավաստման փոխարեն նախատեսել փորձարկում և համապատասխանության հայտարարագրում:

Ինչ վերաբերում է ՀՀ վարչապետի 2012 թվականի հոկտեմբերի 12-ի 996-Ա որոշմամբ նախատեսված մի շարք տեխնիկական կանոնակարգերի վերանայմանը, ապա այդ որոշման գաղափարը` համապատասխանեցումն է նմանատիպ Եվրոպական դիրեկտիվներին, որոնցով սահմանված են արտադրանքի բնութագրերին և դրա հետ կապված գործընթացներին, արտադրական եղանակներին, ներմուծման և շուկայահանման պայմաններին, հասկացություններին, պայմանանշաններին, փաթեթավորման, մակնշման և պիտակավորման վերաբերյալ պահանջները, այլ ոչ թե միայն համապատասխանության պարտադիր (հավաստման) գնահատման բացառումը: Ուստի գործող տեխնիկական կանոնակարգերի վերանայման հիմքը պետք է լինի բովանդակային փոփոխությունը: 

2.Բացի վերոգրյալից նպատակահարմար ենք գտնում  ներկայացված նախագծի 1-ին մասի 1-ին կետի ա. ենթակետը շարադրել հետևյալ խմբագրությամբ.

«ա.2-րդ կետում «հավաստման» բառը փոխարինել «փորձարկման կամ հայտարարագրման» բառերով», իսկ Հայաստանի Հանրապետության կառավարության 2006 թվականի մայիսի 26-ի «Հայկական կոնյակների և հայկական կոնյակի սպիրտների տեխնիկական կանոնակարգը հաստատելու մասին» N 954-Ն որոշման մեջ առաջարկում ենք հավելվածի 32-րդ կետում «Հայաստանի Հանրապետության առևտրի և տնտեսական զարգացման նախարարության Հայաստանի Հանրապետության որակի տեսչություն» բառերը փոխարինել «Հայաստանի Հանրապետության էկոնոմիկայի նախարարության Շուկայի վերահսկողության պետական տեսչություն» բառերով:
	Առաջարկությունը չի ընդունվել, քանի որ 2012 թվականի հունիսի 14-ի մշտապես գործող ֆինանսատնտեսական նախարարական կոմիտեի թիվ 23.14/[119887]-12 արձանագրության 1-ին հարցի 2-րդ կետի (սննդամթերքի տեսակների համար սերտիֆիկացման պարտադիր պահանջի վերացման մասով ՀՀ կառավարության որոշումներում (տեխնիկական կանոնակարգերում) փոփոխություններ կատարելու մասին առաջարկություններ ներկայացնելու վերաբերյալ) կատարումն ապահովելու նպատակով  ՀՀ կառավարության աշխատակազմ առաջարկություն է ներկայացվել թվով 9-ը տեխնիկական կանոնակարգերում կատարել փոփոխություն: Այնուհետև ՀՀ վարչապետի հանձնարարությամբ մշակվեց և ՀՀ վարչապետի 2012 թվականի հոկտեմբերի 12-ի 996-Ա որոշմամբ հաստատվեց մի շարք տեխնիկական կանոնակարգերի վերանայման ժամանակացույցը, որի հիմքում ընկած է սննդամթերքի տեսակների համար սերտիֆիկացման պարտադիր պահանջի վերացումը:
Ինչպես նաև հարկ եմ համարում նշել ,որ ներկայումս շրջանառության մեջ է գտնվում «Սննդամթերքի անվտանգության մասին»  Հայաստանի Հանրապետության օրենքի նոր խմբագրությամբ նախագիծը, որտեղ բացակայում է սննդամթերքի պարտադիր սերտիֆիկացման պահանջը և որպես այլընտրանքային տարբերակ նախագծում ներառվել է սննդամթերքի ոլորտում գործող օպերատորների ՀՀ ԳՆ  սննդամթերքի անվտագության պետական ծառայությունում գրանցման և գործողության թույլտվություն:

2.Առաջարկությունն ընդունվել է մասնակի, քանի որ նշված կետը վերաբերվում է Հայաստանի Հանրապետության կառավարության 2006 թվականի մայիսի 26-ի «Հայկական կոնյակների և հայկական կոնյակի սպիրտների տեխնիկական կանոնակարգը հաստատելու մասին» N 954-Ն որոշմանը, ուստի նպատակահարմար չէ միայն մեկ տեխնիկական կանոնոկարգում կատարել նշված փոփոխությունը:


	1.Նախագծում փոփոխություն չի կատարվել:
2.Նախագծի 32-րդ կետում կատարվել է համապատասխան փոփոխություն:


	ՀՀ  գյուղատնտեսության նախարարի
30.04.2013թ. թիվ ՍԿ/2115-13 գրություն
	1. 1-ին կետի 1-ին ենթակետի <<բ>> պարբերությունից հանել «22-րդ կետի «ժ» ենթակետը» բառերը,

2. 1-ին կետի 1-ին ենթակետի <<բ>> պարբերությունից հետո լրացնել նոր պարբերություն հետևյալ բովանդակությամբ՝ 22-րդ կետի «ժ» ենթակետից հանել «և համապատասխանության նշանը` համաձայն սույն տեխնիկական կանոնակարգի 40-րդ կետի» բառերը>>, 

3.  7-րդ կետի 2-րդ ենթակետից հանել <<գ>> պարբերությունը: 
	Առաջարկությունը ընդունվել է:
2.Առաջարկությունը ընդունվել է:

3.Առաջարկությունը չի ընդունվել, քանի որ նախագծի մնացած կետերում համապատասխանության սերտիֆիկատ կամ համապատասխանության հայտարարագիր բառերը հանվել են:

	1.Նախագծում կատարվել է համապատասխան փոփոխություն:
2.Նախագծում կատարվել է համապատասխան փոփոխություն:

3.Նախագծում փոփոխություն չի կատարվել:

	ՀՀ ֆինանասների նախարարի ժամանակավոր պաշտոնակատար
06.05.2013թ. 
 թիվ 1/4.5-2/6040-13 գրություն
	Առաջարկություններ և առարկություններ չկան
	
	

	ՀՀ արդարադատության նախարարի առաջին տեղակալ 18.07.2013թ. թիվ

02/4177-13 գրություն


	Որոշման նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը և ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծով նախատեսվում է ՀՀ կառավարության մի շարք որոշումներում ուժը կորցրած ճանաչել կամ որոշումներից հանել համապատասխանության հավաստման ընթացակարգերի վերաբերյալ դրույթները, մինչդեռ նախատեսվող փոփոխությունները հակասում են մի շարք օրենքների դրույթներին: Մասնավորապես՝ խոսքը վերաբերում է «Սննդամթերքի անվտանգության մասին» և «Տեխնիկական կանոնակարգման մասին» Հայաստանի Հանրապետության օրենքներին:

Համաձայն «Սննդամթերքի անվտանգության մասին» Հայաստանի Հանրապետության օրենքի 9-րդ հոդվածի 1-ին մասի՝ արգելվում է որևէ սննդամթերքի, սննդամթերքի հետ շփվող նյութերի և սննդային ու կենսաբանական ակտիվ հավելումների ներմուծումը, օգտագործումը արտադրության մեջ կամ իրացումը, առանց դրանց անվտանգությունը հիմնավորող ուղեկցող փաստաթղթերի առկայության և հետածգելիության հնարավորության: Իսկ անվտանգությունը հիմնավորող ուղեկցող փաստաթուղթ է համարվում համապատասխանության սերտիֆիկատը կամ համապատասխանության հայտարարագիրը:

Համաձայն «Տեխնիկական կանոնակարգման մասին» Հայաստանի Հանրապետության օրենքի 2-րդ հոդվածի՝ համապատասխանության սերտիֆիկատը համապատասխանության գնահատման մարմնի կողմից տրված փաստաթուղթ է, որը հավաստում է (փաստում է) արտադրանքի, անձանց և կառավարման համակարգերի համապատասխանությունը տեխնիկական կանոնակարգի և (կամ) ստանդարտացման նորմատիվ փաստաթղթերի պահանջներին: Իսկ նույն օրենքի 3-րդ հոդվածի համաձայն՝ տեխնիկական կանոնակարգերով կարգավորվող արտադրանքի համապատասխանությունը տեխնիկական կանոնակարգերին պարտադիր է: Այդ առումով նախագիծը չի համապատասխանում հիշյալ օրենքների դրույթներին: Այդ կապակցությամբ անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի պահանջները, որոնց համաձայն՝ օրենքները պետք է համապատասխանեն Սահմանադրությանը: Այլ իրավական ակտերը պետք է համապատասխանեն Սահմանադրությանը և օրենքներին: Անհրաժեշտ է հաշվի առնել նաև «Իրավական ակտերի մասին» ՀՀ օրենքի 14-րդ հոդվածի պահանջները, որոնց համաձայն՝ ՀՀ կառավարության որոշումները չպետք է հակասեն Հայաստանի Հանրապետության օրենքներին:
	Առաջարկությունը չի ընդունվել, քանի որ 2012 թվականի հունիսի 14-ի մշտապես գործող ֆինանսատնտեսական նախարարական կոմիտեի թիվ 23.14/[119887]-12 արձանագրության 1-ին հարցի 2-րդ կետի (սննդամթերքի տեսակների համար սերտիֆիկացման պարտադիր պահանջի վերացման մասով ՀՀ կառավարության որոշումներում (տեխնիկական կանոնակարգերում) փոփոխություններ կատարելու մասին առաջարկություններ ներկայացնելու վերաբերյալ) կատարումն ապահովելու նպատակով  ՀՀ կառավարության աշխատակազմ առաջարկություն է ներկայացվել թվով 9-ը տեխնիկական կանոնակարգերում կատարել փոփոխություն: Այնուհետև ՀՀ վարչապետի հանձնարարությամբ մշակվել և ՀՀ վարչապետի 2012 թվականի հոկտեմբերի 12-ի 996-Ա որոշմամբ հաստատվել է մի շարք տեխնիկական կանոնակարգերի վերանայման ժամանակացույցը, որի հիմքում ընկած է սննդամթերքի տեսակների համար սերտիֆիկացման պարտադիր պահանջի վերացումը:

Համաձայն «Տեխնիկական կանոնակարգման մասին» ՀՀ օրենքի 24-րդ հոդվածի 1-ին մասի՝ արտադրողը հայտարարագիր է լրացնում տեխնիկական կանոնակարգերի օբյեկտ հանդիսացող շուկայահանված ողջ արտադրանքի համապատասխանության մասին, եթե տեխնիկական կանոնակարգն այլ բան չի նախատեսել:

Ներկայումս ՀՀ կառավարության քննարկմանն է ներկայացվել «Սննդամթերքի անվտանգության մասին»  Հայաստանի Հանրապետության օրենքի նոր խմբագրությամբ նախագիծը, որտեղ բացակայում է սննդամթերքի պարտադիր սերտիֆիկացման պահանջը: 
	Նախագծում փոփոխություն չի կատարվել:

	ՀՀ էկոնոմիկայի նախարարի 08.08.2014թ.թիվ 05/4834-14 գրություն
	Առաջարկություններ և առարկություններ չկան
	
	

	ՀՀ  գյուղատնտեսության նախարարի

07.08.2014թ. թիվ ՍԿ/ԱՇ/4258-14 գրություն
	Առաջարկություններ և առարկություններ չկան
	
	

	ՀՀ ֆինանասների նախարարի տեղակալի

12.08.2014թ. 
 թիվ 06/3-4/11838-14 գրություն
	Առաջարկություններ և առարկություններ չկան
	
	

	ՀՀ  գյուղատնտեսության նախարարի

25.08.2014թ. թիվ ՍԿ/ԱՇ/4590-14 գրություն
	Նոր ընդունված <<Սննդամթերքի անվտանգության մասին>> ՀՀ օրենքի  15-րդ հոդվածի 1-ին մասի դրույթի համաձայն շուկայահանվող սննդամթերքի անվտանգությունը հիմնավորող ուղեկցող փաստաթղթերից է նաև համապատասխանության հայտարարագիրը, ուստի առաջարկում եմ <<Հայաստանի Հանրապետության կառավարության մի շարք որոշումներում փոփոխություններ կատարելու մասին>> ՀՀ կառավարության որոշման նախագիծը լրամշակել՝ համապատասխանության հավաստման պահանջը փոխարինելով համապատասխանության գնահատման մասին պահանջով՝ հղում կատարելով ՀՀ կառավարության 2014 թվականի հունվարի 16-ի N 56-Ն որոշմամբ սահմանված համապատասխանության հայտարարագրման սխեմաներին:

	Առաջարկությունը ընդունվել է:


	Նախագծում կատարվել է համապատասխան փոփոխություն:



	ՀՀ արդարադատության նախարարի առաջին տեղակալ 01.09.2014թ. թիվ

02/6471-14 գրություն


	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 



3.  Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են: 


      5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


       6. Օրենսդրական տեխնիկայի կանոնները պահպանված են: 

	
	








